
Perde o medo a Europa 
 

        Sábado 2 de novembro 

         De 12:00 a 18:00 

      Restaurante Chaves do Couto,  

Rua os Pereiros No 2, 32646 Meaus (Baltar, Ourense) 

En Google Maps (4,7 sobre 5 en valoracións): https://g.co/kgs/tp2oYxt 

 

Organizan:  

- Asociación Chaves do Couto 

- Apoio Cooperativo 

Colaboran:  

- Fundación Galicia Europea 

- Asociación sociocultural Bregal 

- Restaurante Chaves do Couto 

 
Aproveitando que a ponte do 1 de Novembro cada vez está máis centrada nos temores, 

xirando arredor dos festexos do Samaín e do Halloween, organizamos o sábado 2 de 

novembro unha xornada dirixida a perder os medos que lle impiden á mocidade 

participar en programas europeos nos que entren en contacto con persoas doutros 

países. 

 

A xornada ofrecerá un espazo para que a mocidade descubra como é a experiencia de 

ser parte de diferentes tipos de proxectos europeos, contada  de primeira man por 

quenes están a participar ou xa participaron en actividades con mozos de diferentes 

países da Unión Europea. Ademáis, tamén se involucrarán no deseño dunha candidatura 

ao Programa CERV nun territorio rural fronteirizo, o que lles permitirá comprender dun 

xeito máis profundo como funcionan este tipo de financiamentos, incluso logrando 

pasar a palabra a novas entidades que poderían estar interesadas en solicitar este tipo 

de fondos en próximas convocatorias.  

 

Deseñadas para ser prácticas e dinámicas, as actividades desta xornada invitarán aos 

asistentes a participar activamente tanto á hora de compartir, como no proceso de 

creación e desenvolvemento dun proxecto común. Tamén se incluirán xogos e 

dinámicas moi participativas para facilitar que as persoas asistentes se sintan máis 

cómodas á hora de preguntar e participar, creando un ambiente de cercanía e 

colaboración que debería permitir que as conexións que alí se creen perduren unha vez 

remate a xornada.  

 

Para garantir unha experiencia enriquecedora, contarase coa participación tanto de 

persoas que na actualidade están a participar en proxectos de mobilidade europea, 

https://g.co/kgs/tp2oYxt

como de representantes de entidades que xa solicitaron a Europa este tipo de 

financiamentos.  

 

As sesións tamén abordarán temas de sustentabilidade e cohesión, enfatizando a 

importancia da protección da biodiversidade e dos ecosistemas, así como a eficiencia no 

transporte. 

 

 

Obxectivos da xornada: 

 

● Descubrir como é na práctica a participación nun proxecto de mobilidade 

internacional. 

● Perder o medo á participación en iniciativas no extranxeiro e/ou con persoas 

estranxeiras, resolvendo as dúbidas que teñan os participantes. 

● Crear conexións entre as persoas participantes, buscando que xurdan sinerxías 

de cara a futuros iniciativas. 

● Comprender como é o deseño dun proxecto financiado por fondos europeos, 

participando activamente no proceso. 

● Aprender como adaptar ás inquedanzas da mocidade este tipo de proxectos de 

mobilidade 

● Coñecemento de ferramentas de Cooperación: Informar sobre as vantaxes que 

ofrecen as institucións europeas para o desenvolvemento de proxectos de 

carácter internacional. 

● Comprender a realidade dos territorios rurais de fronteira 

 

 

A xornada está dirixida a:  

 

● Mocidade que non se anima a participar en proxectos de mobilidade ben por 

descoñecemento, por ter dúbidas ou por non atreverse a inscribirse. 

● Mocidade que participa ou xa participou en proxectos de mobilidade.  

● Mocidade que están buscando novas iniciativas nas que envolverse. 

● Mocidade emprendedora que desexa levar a cabo proxectos que aproveiten os 

recursos comunitarios, pero que necesitan ampliar os seus coñecementos coa 

axuda de expertos. 

● Mocidade que ten ganas que coñecer a outras persoas, ampliando dun xeito moi 

lúdico e participativo a súa rede de contactos. 

● Entidades públicas e privadas que organizan proxectos de mobilidade. 

● Entidades que están dubidando se organizar proxectos de mobilidade ou que 

están buscando máis información e contactos neste eido. 

● Poboación en xeral e medios de comunicación que queren acceder a máis 

información sobre esta temática. 

 

 

Ubicación: 

 

A xornada terá lugar en Meaus (Ourense), en pleno Couto Mixto, un territorio 

fronteirizo que durante séculos foi independente, disfrutando dunha convivencia moi 

particular cos reinos circundantes, promovendo o intercambio continuo entre os 

persoas de realidades diferentes.  

 

Restaurante Chaves do Couto 

Rua os Pereiros No 2, 32646 Meaus (Baltar, Ourense) 

Ubicación en Google Maps. 

 

 

Programa da xornada “Perder o Medo a Europa”: 

 

12:00h  Recepción de participantes. Dinámicas para coñecernos e romper o xeo. 

12:30h Visita ao Couto Mixto. Para coñecer a historia tan peculiar deste territorio de 

fronteira, así como informacións chave para a última actividade. 

13:15h Descubrir os programas europeos da man dos que participan neles. 

Comprender cales son os máis interesantes para a mobilidade internacional 

(onde as persoas se movan entre países) e resolver dúbidas. 

14:00h  Comida networking (incluída) 

15:30h Choiva de ideas. Que che gustaría que se incluise nun proxecto de mobilidade 

internacional. 

16:00h Deseñemos un proxecto europeo que se faga no Couto Mixto. Comencemos a 

deseñar unha candidatura para o programa CERV que se poda acoller no 

territorio do Couto Mixto, e no que participen máis entidades e países.  

18:00h Conclusións e remate da xornada. 

 

 

Prazas dispoñibles: 

 

Poderán participar ata un máximo de 30 persoas. 

https://maps.app.goo.gl/TVA5Dr5FtHVLo4Gu9

